
				এই পাতাটির মুদ্রণ সংশোধন করা প্রয়োজন। 
বর্তমান ভারত Հ 8 չ
বলবানের কুকুরবৎ পদলেহনে। এখন তৃপ্তি ঐশ্বৰ্য-প্রদর্শনে, ভক্তি স্বার্থসাধনে, জ্ঞান অনিত্যবস্তুসংগ্রহে, যোগ পৈশাচিক আচারে, কর্ম পরের দাসত্বে, সভ্যতা বিজাতীয় অনুকরণে, বাগ্মিত্ব কটুভাষণে, ভাষার উৎকর্ষ ধনীদের অত্যদ্ভুত চাটুবাদে বা জঘন্য অশ্লীলতা-বিকিরণে ; এ শূদ্রপূর্ণ দেশের শূদ্রদের কা কথা ! ভারতেতর দেশের শুদ্ৰকুল যেন কিঞ্চিৎ বিনিদ্র হইয়াছে। কিন্তু তাহদের বিদ্যা নাই, আর আছে শুদ্রসাধারণ স্বজাতিদ্বেষ। সংখ্যায় বহু হইলে কি হয় ? যে একতাবলে দশ জনে লক্ষ জনের শক্তি সংগ্রহ করে, সে একতা শূদ্রে এখনও বহুদূর ; শূদ্ৰজাতিমাত্রেই এজন্য নৈসর্গিক নিয়মে পরাধীন।
কিন্তু আশা আছে। কালপ্রভাবে ব্রাহ্মণাদি বর্ণও শূদ্রের নিয়াসনে সমানীত হইতেছে এবং শূদ্রজাতিও উচ্চস্থানে উত্তোলিত হইতেছে। শূদ্রপূর্ণ রোমকদাস ইউরোপ ক্ষত্রবীর্ষে পরিপূর্ণ। মহাবল চীন আমাদের সমক্ষেই দ্রুতপদসঞ্চারে শূদ্র ত্ব প্রাপ্ত হইতেছে, নগণ্য জাপান খৰূপতেজে শূদ্রত্ন দূরে ফেলিয়া ক্রমশঃ উচ্চবর্ণাধিকার আক্রমণ করিতেছে। আধুনিক গ্রীস ও ইতালির ক্ষত্রতাপত্তি ও তুরস্ক-স্পেনাদির নিম্নাভিমুখ পতনও এস্থলে বিবেচ্য।
তথাপি এমন সময় আসিবে, যখন শূদ্রত্বসহিত শূদ্রের প্রাধান্ত হইবে, অর্থাং বৈশ্বত্ব ক্ষত্ৰিয়ত্ব লাভ করিয়া শূদ্ৰজাতি যে প্রকার বলবীৰ্য বিকাশ করিতেছে তাহা নহে, শূদ্রধৰ্মকৰ্ম-সহিত সর্বদেশের শূদ্রেরা সমাজে একাধিপত্য লাভ করিবে । তাহারই পূর্বাভাসচ্ছটা পাশ্চাত্য জগতে ধীরে ধীরে উদিত হইতেছে এবং সকলে তাহার ফলাফল ভাবিয়া ব্যাকুল। সোস্তালিজম, এনার্কিজম, নাইহিলিজম প্রভৃতি সম্প্রদায় এই বিপ্লবের অগ্রগামী ধ্বজ । যুগযুগান্তরের পেষণের ফলে শূদ্রমাত্রেই হয় কুকুরবং পদলেহক, নতুবা হিংস্রপশুবৎ নৃশংস। আবার চিরকালই তাহদের বাসনা নিষ্ফল ; এজন্য দৃঢ়তা ও অধ্যবসায় তাহাদের একেবারেই নাই ।
পাশ্চাত্য দেশে শিক্ষাবিস্তার সত্ত্বেও শূদ্ৰজাতির অভু্যখানের একটি বিষম প্রত্যবায় আছে, সেটি গুণগত জাতি। ঐ গুণগত জাতি প্রাচীনকালে এতদ্দেশেও প্রচার থাকিয়া শুদ্ৰকুলকে দৃঢ়বন্ধনে বদ্ধ করিয়া রাখিয়াছিল। শূদ্ৰজাতির একে বিদ্যার্জন বা ধনসংগ্রহের স্ববিধা বড়ই অল্প, তাহার উপর
১ সমাজতন্ত্রবাদ, নৈরাজ্যবাদ, নাস্তিবাদ
را به سوی

